
					এই পাতাটির মুদ্রণ সংশোধন করা প্রয়োজন। 
V389 क्षन्क्षन्न ।
ছেন, তাহা কোথায় ? তাহা কি সকলি অত্যুক্তি ? কিন্তু আবার সময়াস্তরে দেখিতেছি, যে জননী সেই শিশুকে বক্ষে চাপিয়া ধরিয়া তাহার মুখ চুম্বন করিতেছেন এবং তাঁহাকে মেহের বন্যাতে ডুবাইয়া দিতেছেন ! মাতৃস্নেহ উছলিয়া পড়িতেছে ! দাম্পত্য প্ৰেমেও এইরূপ ; এক সময়ে পতি কাৰ্য্যে ব্যস্ত রহিয়াছেন সমীপগতা পত্নীর কথা শুনিয়াও শুনিতেছেন না, এমন কি
হয় তা “অ্যাঃ কি কর” বলিয়া বিরক্তি প্ৰকাশ করিতেছেন । সময়ান্তরে আবার সেই পত্নীকে ভালবাসার তরঙ্গে ডুবাইয়া দিতেছেন । ইহা প্ৰত্যেকেই স্বীয় স্বীয় জীবনে ও অপরের জীবনে প্ৰতিদিন লক্ষ্য করিতেছেন । কেন যে ভাববিশেষের হ্রাস বৃদ্ধি হয়, ভাবস্রোতে জোয়ার ভাটা খেলে, তাহা আমরা অনেক সময় লক্ষ্য করিতে পারি না। মাতৃস্নেহের যে উচ্ছসের কথা অগ্ৰে উল্লেখ করা গিয়াছে, সে উচ্ছাস যে কেন এক মুহুর্তে আবির্ভূত হয় এবং অপর মুহুর্তে হয় না। তাহ নিৰ্ণয় করিয়া বলিতে পারা যায় না । চিন্তা করিয়া দেখিলেই দেখা যায়, যে অতি সামান্য কারণেই ঐ উচ্ছাস অনেক সময়ে ঘটিয়া থাকে। শিশু টলিতে টলিতে আসিয়া তাহার অৰ্দ্ধ-প্ৰস্ফুটিত ভাষাতে এমন একটী শব্দ উচ্চারণ করিলা যাহা জননীর কর্ণে অতীব মিষ্ট বোধ হইল, অমনি সেই শিশুর প্রতি তাহার স্নেহ উচ্ছসিত হইয়া উঠিল। অথবা সে জননীর প্রতি নিজের ভালবাসা সূচক একটী কোনও সামান্য কাৰ্য্য করিল, যাহাতে জননীর ভালবাসা একেবারে লম্ফ দিয়া উঠিল।এ বিষয়ে ভাবের প্ৰকৃতি বায়ুতাড়িত জলের প্রকৃতি হইতে কিছুমাত্র বিভিন্ন নহে।

		 এই পাতা শেষ সম্পাদিত হয়েছে ১১:২০টার সময়, ২৮ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

